
Aşyk, talyp… AŞYK, TALYP…

Işiňden sowaşma, bölmäýin ünsüň,
Jogap tapdym, jogapsyz jaňlaryma.
Diňe bir boşluklar bolmaýar ümsüm,
Haýpyň gelsin jorapdyr jalbaryma…

Tarapdary däl men dawa, jen-jeliň,
Ýöne, düşün birazajyk maňa-da.
Ütükden görýärin ýakan penjegim,
Aşyk, talyp… öňem ýetik alada.

…Penjek tapdyr az iýip, kän üýşürsem,
Ýöräbersem garşy gitmän akyma.
Ýaşlyk edip uklapdyryn, düýşüm sen,
Düşün, ýürek düşmez talyp hakyma.

